
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ՈՒ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ¦ ՈՐՈՇՄԱՆ ՆԱԽԱԳԾԻ


	ՀՀ ֆինանսների նախարարություն
	04.04.2025թ.

	
	№ 01/34-1/7190-2025

	Նախագիծ վերաբերյալ հայտնում ենք հետևյալը.
Նախագծով նախատեսվում է թույլատրել ՀՀ պաշտպանության նախարարությանը 1169 ծրագրի «11001. Ռազմական կարիքների բավարարում» միջոցառումից 38,939.7 հազար դրամ վերաբաշխել՝ ուղղելով նշված ծրագրի «11006. Գիտահետազոտական և փորձակոնստրուկտորական աշխատանքների գիտատեխնիկական /ռազմատեխնիկական/ ուղեկցում» միջոցառմանը՝ Ռազմատեխնիկական գիտահետազոտական ինստիտուտ ՊՈԱԿ-ի լուծարման արդյունքում աշխատակիցների աշխատավարձի, հարկային պարտավորությունների և տույժերի արդյունքում ձևավորված ծախսերի մարման նպատակով:
Այդ կապակցությամբ հայտնում ենք, որ Նախագծի բովանդակային մասի վերաբերյալ դիտողություններ և առաջարկություններ չունենք:
	Ընդունվել է։

		Միաժամանակ, հիմք ընդունելով ՀՀ կառավարության 2024 թվականի դեկտեմբերի 27-ի N 2060-Ն որոշման 12-րդ հավելվածով հաստատված կարգի 3-րդ կետի 10-րդ ենթակետը, ինչպես նաև հաշվի առնելով, որ 1169 ծրագրի 11006 միջոցառումը ՀՀ 2025 թվականի պետական բյուջեով նախատեսված չէ՝ առաջարկում ենք Նախագիծը խմբագրել և վերաբաշխումն իրականացնել ՀՀ 2025 թվականի պետական բյուջեով նախատեսված ՀՀ կառավարության պահուստային ֆոնդի ներգրավվածությամբ: 
	Ընդունվել է։

	Առաջարկում ենք նաև 1169 ծրագրի 11006 միջոցառման բյուջետային ծախսերի տնտեսագիտական հոդվածը փոփոխել՝ սահմանելով «Ընթացիկ դրամաշնորհներ պետական և համայնքների ոչ առևտրային կազմակերպություններին»:
	Ընդունվել է։

	ՀՀ վարչապետի աշխատակազմ	
	14.04.2025թ.

	
	№ 02/16.4/12066-2025

	Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագծի 2-րդ կետը:
	Ընդունվել է։

	Ֆինանսատնտեսական նախարարական կոմիտե
	28.04.2025թ.

	
	Տեղեկանք հարց № 28

	Նախագծի վերաբերյալ ՀՀ ֆինանսների նախարարության դիրքորոշումը.
Նախագծով առաջարկվում է Ռազմատեխնիկական գիտահետազոտական ինստիտուտ ՊՈԱԿ-ին տրամադրել դրամաշնորհ՝ չկիրառելով ՀՀ կառավարության 24.12.2003թ. N 1937-Ն որոշմամբ հաստատված կարգի պայմանները:
Այս կապակցությամբ առաջարկում ենք Նախագծի 2-րդ կետի 2-րդ ենթակետում հստակեցնել, թե վերոնշյալ կարգի որ կետի նկատմամբ է նախատեսվում սահմանել բացառությունը՝ միաժամանակ Նախագծի փաթեթում հիմնավորելով դրա սահմանման անհրաժեշտությունը: Ընդ որում, եթե նախատեսվում է հիշյալ ակտի ամբողջական չկիրառում, ապա առաջարկում ենք Նախագծում բացահայտել դրամաշնորհի հատկացման, ծախսման և հաշվետվության ներկայացման գործընթացի պայմանները:
	Ընդունվել է:
Նախագծի 2-րդ կետի 2-րդ ենթակետը բացառության մասով հստակեցվել է:

	Միաժամանակ, հայտնում ենք, որ Նախագծում և հավելվածներում անհրաժեշտ է արտացոլել Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման N 5 հավելվածի N 7 և 7.2 աղյուսակներում կատարվող փոփոխությունները:
	Ընդունվել է:



